
Cyflwyniad 
Y Gwasanaeth Mabwysiadu Cenedlaethol (GMC) yw'r gydweithfa Cymru-gyfan ar 
gyfer darparu gwasanaethau mabwysiadu; ei rôl yw gwella gwasanaethau 
mabwysiadu er budd pawb sy'n cael eu heffeithio gan fabwysiadu yng Nghymru. 

Drwy ei strwythur cenedlaethol / rhanbarthol / lleol ar gyfer gwasanaethau 
mabwysiadu Awdurdodau Lleol a'i bartneriaeth ag Asiantaethau Mabwysiadu 
Gwirfoddol, Iechyd, Addysg ac eraill, mae'r GMC wedi bod yn darparu a gwella 
gwasanaethau ers 2014.  

Eleni, gwelwyd lansiad cynllun strategol newydd, ‘Mabwysiadu Cymru 2025 a thu 
hwnt............'. Mae hwn yn gynllun uchelgeisiol sydd â’r nod o wreiddio'n llawn ac 
ymestyn y cynnydd rhagorol a wnaed o ran gwella gwasanaethau mabwysiadu 
Cymru.  

 

Nodweddion allweddol y cynllun yw gweithredu dulliau arfer gorau yn llawn o ran 
marchnata a recriwtio mabwysiadwyr, lleoli plant, cyswllt a chymorth mabwysiadu 
gan gynnwys gwaith gyda Rhieni Biolegol. Ochr yn ochr â hyn, bydd GMC yn 
dechrau canolbwyntio ar feysydd gwasanaeth sy'n ymateb i oblygiadau gydol oes 
mabwysiadu, yn bennaf gwasanaethau i gefnogi oedolion mabwysiedig i gael 
mynediad at eu gwybodaeth bersonol a'u cefnogi nhw a/neu berthnasau biolegol i 
gysylltu â'i gilydd lle maen nhw eisiau.  Mae GMC yn gwybod bod angen newid a 
gwella’r gwasanaethau hyn. 

Mae GMC yn falch o'r cynnydd sylweddol sydd wedi'i wneud o ran gwella a 
moderneiddio gwasanaethau mabwysiadu ledled Cymru. Bydd y cynllun newydd yn 
cymryd nifer o flynyddoedd i'w gyflawni, yn sicr y tu hwnt i 2025, ond erbyn hynny 
mae GMC yn bwriadu gweld cynnydd y gellir adeiladu arno yn y cyfnod canlynol.  

Gyda chyfraniad gwasanaethau a rhanddeiliaid o bob cwr o Gymru, mae'r adroddiad 
yn cofnodi'r cynnydd yn erbyn y blaenoriaethau newydd yn hanner cyntaf 2022/23 yn 
ogystal â pherfformiad cyffredinol GMC yn y cyfnod hwnnw. 

Rwy’n gobeithio y bydd yr adroddiad yn ddefnyddiol i'r rhai sy'n defnyddio ein 
gwasanaethau, gweithwyr proffesiynol yn ogystal â Llywodraeth a Gweinidogion 
Cymru.   

D. Cofnodion mabwysiadu 
gwell a mynediad gwell at 

wybodaeth ar unrhyw oedran 

B. Cymorth mabwysiadu 
gwych lle a phryd y mae ei 

angen 

C. Cyswllt iachach drwy 
wasanaethau gwell i 
deuluoedd biolegol 

A. Y teuluoedd gorau i’n plant 
mabwysiedig 

Suzanne Griffiths 
Cyfarwyddwr 

Cynllun Strategol Mabwysiadu Cymru 2025.... a thu hwnt 
 

I symud y gwasanaeth yn ei flaen o ddechrau blwyddyn fusnes 2022/23, datblygwyd 
y cynllun 'Mabwysiadu Cymru 2025 a thu hwnt.....' rhwng Tachwedd 2021 ac Ionawr 
2022. Mae'n tynnu ar yr ymgysylltu helaeth sydd wedi digwydd gyda phlant, pobl 
ifanc a theuluoedd, gweithwyr proffesiynol, ac arweinwyr gwasanaethau ers 2019.  
Ategwyd hyn gan arolwg gweithwyr proffesiynol a gweithdai ym mis Tachwedd a mis 
Rhagfyr 2021, yn ogystal â chyngor gan fabwysiadwyr a phlant a phobl ifanc sydd 
wedi’u mabwysiadu yn 'Sgwrs Fabwysiadu Fawr' GMC ym mis Ionawr 2022.  

Mae wir yn gynnyrch cyd-gynhyrchu effeithiol sy'n nodweddu'r ffordd y mae GMC yn 
gweithio.  

Cyd-destun    

Mae llwyddiant a gwelliant sylweddol wedi cael eu cyflawni ym maes mabwysiadu 
ledled Cymru yn ystod y blynyddoedd diwethaf. Mae hyn er gwaethaf yr amgylchedd 
heriol sydd wedi wynebu plant, pobl ifanc, teuluoedd a gweithwyr proffesiynol yn 
ystod cyfnod y pandemig Covid-19 a'r heriau sy'n gysylltiedig â chyllid cyhoeddus a 
chostau byw sy'n dilyn yn gyflym ar ei sodlau.  

Fodd bynnag, mae GMC yn bell o laesu dwylo; mae'n cydnabod bod heriau parhaus 
o hyd mewn meysydd fel:  

 Y galw anwadal o ganlyniad i newidiadau mewn polisi a gwasanaethau prif ffrwd 
yn ogystal ag ymwybyddiaeth gynyddol o oblygiadau gydol oes mabwysiadu. 

 Newidiadau ym mhroffil y plant a phobl ifanc sydd angen cael eu mabwysiadu, ac 
yn y disgwyliadau sydd gan blant a phobl ifanc fabwysiedig o’r hyn sydd ei angen 
arnynt i dyfu i fyny'n hapus, yn iach, ac yn llwyddiannus, yn ogystal â 
dealltwriaeth broffesiynol o hyn a sut i'w gefnogi.  

 Heriau gweithlu a chapasiti, gan gynnwys y rhai mewn gwaith cymdeithasol 
awdurdod lleol a'r gallu i harneisio adnoddau prif ffrwd. 

 Yr adferiad ar ôl Covid o'r heriau economaidd, emosiynol a lles y mae plant, pobl 
ifanc a theuluoedd wedi'u hwynebu. 

 Barn y cyhoedd a gweithwyr proffesiynol ar fabwysiadu a'i rôl yn y system lles 
cyhoeddus.   

 

 

Mae 'mabwysiadu', a GMC, ar bwynt lle mae angen newid dwys o ran sut mae 
mabwysiadu yn cael ei weld a'i ddefnyddio. Mae angen i fabwysiadu modern:  

 fod yn fwy hyblyg, rhagweithiol, ac ymatebol i anghenion unigol  

 bod yn fwy cefnogol i blant a theuluoedd pan fydd angen help arnyn nhw.  
 cydnabod a chefnogi pwysigrwydd parhaus teuluoedd biolegol ym mywydau plant 

mabwysiedig yn well a  
 darparu gwybodaeth, cefnogaeth a gwasanaethau i oedolion mabwysiedig yn 

well, yn ôl yr angen.  
 

Nod GMC yw   

 hyrwyddo canfyddiad mwy cadarnhaol o fabwysiadu yn ein cymdeithas ac 
ymhlith rhwydweithiau proffesiynol.   

 

Mae mabwysiadu yn cynnig profiad teuluol cadarnhaol i'r mwyafrif helaeth o bobl 
fabwysiedig; mae'n opsiwn hynod gadarnhaol i'r plant hynny sy'n methu byw o fewn 
eu teuluoedd a'u cymunedau genedigol eu hunain.  

Ond mae gwasanaethau mabwysiadu Cymru'n gweld gostyngiad hirdymor yn y plant 
sy'n cael eu atgyfeirio, eu lleoli a'u mabwysiadu; mae hyn yn adlewyrchu tuedd 
debyg yn Lloegr. Mae hyn yn digwydd mewn cyd-destun lle mae gwasanaethau 
gwell a ddyluniwyd i gefnogi teuluoedd biolegol i aros gyda’i gilydd a/neu gefnogi 
trefniadau gofal gan berthnasau a theuluoedd ehangach ar gyfer gofalu am blant, fel 
Gorchmynion Gwarchodaeth Arbennig, yn cael eu datblygu ledled Cymru, o fewn 
cyfeiriad polisi penodol gan Lywodraeth Cymru sydd â'r nod o leihau nifer y plant 
sy'n 'derbyn gofal' yng Nghymru.  

Mae'r gwasanaethau newydd hyn yn gweithio'n dda iawn i lawer o blant a 
theuluoedd sy'n galluogi mwy i aros o fewn eu teuluoedd a'u cymunedau genedigol, 
felly nid yw'n syndod bod llai o atgyfeiriadau at wasanaethau mabwysiadu.  Mae 
niferoedd ers 2020/21 hefyd wedi cael eu heffeithio gan y pandemig Covid; maen 
nhw'n dechrau sefydlogi ond mae yna waddol o arferion gwaith sydd wedi newid a 
allai gymryd peth amser pellach i weithio trwyddo'n llawn.  Dywed gwasanaethau fod 
y plant â chynllun mabwysiadu sy’n cael eu hatgyfeirio yn tueddu i fod ag anghenion 
mwy cymhleth. 

Byrfoddau a ddefnyddir yn yr adroddiad hwn 

CGC Gwasanaeth Mabwysiadu Canolbarth 
a Gorllewin Cymru 

GMGC Gwasanaeth Mabwysiadu Gogledd 
Cymru 

GMDDdC Gwasanaeth Mabwysiadu De-ddwyrain 
Cymru 

FCCh Gwasanaeth Mabwysiadu’r Fro, y 
Cymoedd a Chaerdydd 

GMBG Gwasanaeth Mabwysiadu Bae’r 
Gorllewin 

Barnardo’s Barnardo’s 
Dewi Sant Cymdeithas Plant Dewi Sant 
AUK Adoption UK 
ALlau Awdurdodau Lleol 

Blaenoriaethau strategol 

Bydd angen i fabwysiadu modern yng Nghymru ganolbwyntio'n gyson ar y 
blaenoriaethau strategol allweddol yng nghynllun GMC. Maent yn adeiladu ar y 
gwaith da gan GMC a'i bartneriaid dros nifer o flynyddoedd a byddant yn helpu GMC 
i ddarparu gwasanaethau cynaliadwy, gan helpu plant, pobl ifanc, a'r teuluoedd o'u 
cwmpas i ddelio â goblygiadau gydol oes mabwysiadu.  Mae GMC yn credu y bydd 
cyflawni'r blaenoriaethau hyn yn helpu gwasanaethau i gefnogi taith bywyd pobl 
fabwysiedig ar draws ein gwlad yn well.  

Blaenoriaeth Strategol A:   

Y teuluoedd gorau i’n plant mabwysiedig 

Mae'r maes blaenoriaeth hwn yn hanfodol i wasanaethau mabwysiadu da. Mae 
llawer wedi'i wneud i wella a diweddaru ymarfer yn ystod y blynyddoedd diwethaf, a 
bydd GMC yn adeiladu ar hyn i ddatblygu ymarfer mabwysiadu modern ledled 
Cymru. Dyheadau NAS yw:  

 Parhau i wella marchnata, recriwtio, a’r gwaith o baratoi mabwysiadwyr fel eu bod 
yn gallu bodloni anghenion y plant y bydd ganddynt gynlluniau mabwysiadu yn y 
dyfodol.  

 Parhau i wella ansawdd recriwtio, asesu, paru a hyfforddiant paratoi i 
fabwysiadwyr fel bod pob plentyn sydd â chynllun mabwysiadu yn cael ei leoli 
mewn ffordd amserol gyda rhieni mabwysiadol sy'n gallu bodloni ei anghenion 
gydol oes. 

 Ymgysylltu â mwy o fabwysiadwyr i helpu gyda'r uchod drwy gyfrannu at y 
canllawiau ymarfer, hyfforddiant a chefnogaeth i fabwysiadwyr y dyfodol. 

 Bodloni anghenion plant a phobl ifanc sydd ag anghenion cymhleth yn well, a 
sicrhau eu bod yn cael eu paru â theuluoedd sy'n gallu bodloni eu hanghenion 
gydol oes. 

 Normaleiddio'r cysyniad o fabwysiadu gyda chymorth, fel bod mabwysiadwyr yn 
gyfforddus gyda'r syniad ei bod hi'n bosib iawn y bydd angen cymorth 
ychwanegol ar blant mabwysiadol drwy gydol eu bywydau, a bod gwasanaethau 
wedi'u paratoi i ymateb yn ôl yr angen. 

 Gweithio'n helaethach a dwysach gyda chydweithwyr yn y maes addysg a 
gwasanaethau iechyd i sicrhau cefnogaeth fwy effeithiol i deuluoedd.  

 

Beth sydd wedi ei gyflawni yn chwe mis cyntaf y cynllun?  

 Cafodd gweithgarwch marchnata a chyfryngau 2021/22 ei werthuso i lywio 
Strategaeth a Gweithgarwch Recriwtio a Marchnata 2022/23.  

 Cynhaliwyd ymarfer meincnodi, arolwg Omnibws, er mwyn deall agweddau tuag 
at fabwysiadu yng Nghymru yn well. Mae'r manylion y tu ôl i'r uchafbwyntiau isod 
yn llywio'r Strategaeth Recriwtio a Marchnata bresennol. 

o  Mae 83% o bobl Cymru yn cytuno gyda mabwysiadu. 

o Mae 18% o bobl yng Nghymru yn ystyried mabwysiadu - menywod rhwng 
16 a 34 oed yn bennaf. 

o Mae 30% yn deall bod plant sy'n cael eu mabwysiadu wedi profi trawma. 

 Mae ail gyfres o bodlediadau, sy'n canolbwyntio ar ddeall anghenion plant hŷn, 
grwpiau brodyr a chwiorydd a'r rhai sydd ag anghenion cymhleth, wedi’i 
chynhyrchu a’i lansio. Mae’r gwerthusiad cychwynnol yn gadarnhaol iawn, ac 
mae'n parhau i fod yn offeryn llwyddiannus wrth godi ymwybyddiaeth.  

 Ymgynghoriad cychwynnol i gyfrannu at adolygiad o'r defnydd o'r Gwasanaeth 
Mabwysiadu Gyda'n Gilydd yn y dyfodol.  

 Mae pob rhanbarth ac Asiantaeth Fabwysiadu Wirfoddol wedi bod yn gweithredu 
elfennau o'r Canllaw Arfer Da, gan gynnwys dulliau o gefnogi’r broses o symud 
plant i'w cartref mabwysiadol megis diwrnodau 'Deall y Plentyn' (DyP) a 
datblygiad 'Llinellau Amser Gwella Trawma' (LlAGT): 

o GMBG:  Mae tîm DyP bach wedi ei greu gydag adnoddau presennol; 
cynhelir LlAGT/Cylch Dealltwriaeth i bawb, tra bydd plant mwy cymhleth 
(3+, grwpiau brodyr a chwiorydd a phlant sydd ag anghenion ychwanegol 
wedi'u nodi) yn cael y Diwrnod DyP llawn. Mae darpariaeth seicoleg ar 
waith i gefnogi hyn.   Mae sesiynau cyngor wedi'u darparu i fwy na 25 o 
weithwyr cymdeithasol gofal plant o ALlau ynghyd â 3 gweithdy ar gyfer 
gofalwyr maeth sy'n cyrraedd 45+ o bobl.  Mae cwrs rhianta therapiwtig ar 
gyfer 7 teulu mabwysiadol newydd wedi'i gynnal.  

o GMCC:  Mae diwrnodau DyP yn eu lle i'r rhan fwyaf o blant ac mae 
LlAGTau yn cael eu cwblhau ar gyfer pob plentyn. Cefnogir y Rhanbarth 
bellach gan wasanaeth seicoleg. Mae chwe gofalwr maeth arweiniol ar 
gyfer mabwysiadu mewn lle ledled y rhanbarth i gefnogi gofalwyr maeth a 
mabwysiadwyr. 

o GMDDdC: Mae pob plentyn sydd ar lwybr mabwysiadu yn cael ymateb 
personoledig yn ôl yr angen, mae plant mwy cymhleth yn cael y Diwrnod 
DyP llawn gydag adnoddau'n cael eu ceisio i ehangu'r gwaith hwn. Mae 
gan bob plentyn a atgyfeirir ar gyfer tracio deuol weithiwr a enwir.  Mae 
gwasanaeth seicoleg y rhanbarth yn cefnogi'r gwaith hwn. 

o FCCh: mae dau weithiwr cymorth newydd wedi cael eu recriwtio i gefnogi'r 
gwaith hwn a gwaith newydd arall. 50+ o sesiynau 1:1 wedi’u darparu i 
staff yn y rhanbarth ac ALlau. 

o Barnardo's: gweithdai am y diwrnodau DyP yn cael eu cynnig i 
fabwysiadwyr yn y cam asesu olaf a/neu eisoes wedi'u cymeradwyo. 

o Dewi Sant: yn cefnogi’r gwaith hwn gyda'u gofalwyr ac yn darparu fersiwn 
fanylach i blant sy'n cael eu rhoi drwy'r Gwasanaeth Mabwysiadu Gyda'n 
Gilydd.  

o GMGC: wrthi’n ystyried sut i ddefnyddio staff i ddechrau'r mentrau hyn. 

 Mae pob rhanbarth ac Asiantaeth Fabwysiadu Wirfoddol wedi cofrestru i gynllun 
'Pasbort' AUK1 gyda 60 o deuluoedd yn dod yn aelodau.  Mae pobl yn cael eu 
hannog i fanteisio ar hyn, a chodir ymwybyddiaeth hefyd o'r gwasanaeth cymorth 
'1000 Diwrnod Cyntaf mewn mabwysiadu’2.   

 
1 Pasbort AUK yw'r pecyn cyflawn o gefnogaeth i Ddarpar Fabwysiadwyr. 
2 Mae’r prosiect 1000 Diwrnod Cyntaf yn cynnig help llaw a chlust i wrando gan gymuned ffyniannus o gyd-fabwysiadwyr. 

 Mae’r gwaith o ddatblygu fframwaith Sefydlogrwydd Cynnar Cymru (SCC)3 wedi'i 
gwblhau gyda hyfforddiant wedi'i gyflwyno a swydd gweithiwr prosiect wedi'i greu.  

 Mae’r Baromedr Mabwysiadu blynyddol4 yn nodi bodlonrwydd parhaus gydag 
arferion recriwtio yng Nghymru ymysg mabwysiadwyr sydd newydd gael eu 
cymeradwyo.  

Blaenoriaeth Strategol B:   

Cymorth mabwysiadu gwych - lle a phryd y mae ei angen 

Mae GMC wedi llwyddo i adeiladu gwasanaethau cymorth mabwysiadu gwell ledled 
Cymru dan arweiniad Fframwaith Cymorth Mabwysiadu GMC, Cynllun 2019 ac, yn 
bwysig, y buddsoddiad ychwanegol o £2.3m a wnaed gan Lywodraeth Cymru. 
Bwriad GMC yw parhau i adeiladu ar ymarfer a gwasanaethau yn y maes hwn drwy'r 
dyheadau canlynol: 

 Parhau i adeiladu ystod ddibynadwy o wasanaethau cymorth ledled Cymru sydd 
â digon o gapasiti ac ansawdd i fodloni anghenion pawb sy’n mabwysiadu ac sy’n 
cael eu mabwysiadu yn y dyfodol.  Mae hyn yn cynnwys sicrhau cyllid cynaliadwy 
hirdymor i rai gwasanaethau presennol ac unrhyw rai newydd.  

 Gyrru newid ehangach mewn canfyddiad a barn fwy cynnil ar anghenion cymorth 
plant a phobl ifanc sydd wedi cael eu mabwysiadu.  Mae hyn yn golygu 
gwreiddio’r ddealltwriaeth ei bod hi’n debygol y bydd anghenion parhaus o 
ganlyniad i brofiadau / trawma plentyndod cynnar yn ogystal â phwysigrwydd 
ymateb yn gynnar pan fydd materion yn codi a chadw mewn cysylltiad mwy 
hirdymor â theuluoedd mabwysiadol lle maen nhw eisiau hyn.  

 Datblygu gwasanaeth sy'n cydnabod pwysigrwydd parhaus perthnasau â 
theuluoedd biolegol gyda chynlluniau unigol â chefnogaeth sy'n gallu bod yn 
hyblyg dros amser, yn ôl yr angen. 

 Sicrhau nad yw gwasanaethau cymorth mabwysiadu GMC yn dirprwyo ar gyfer 
gwasanaethau cymorth cyffredinol neu wasanaethau cymorth i deuluoedd eraill a 
ddylai fod ar gael i bob teulu, tra'n sicrhau bod gan y gwasanaethau hyn lefel 
briodol o ymwybyddiaeth o fabwysiadu er mwyn diwallu anghenion teuluoedd 
mabwysiadol yn effeithiol.  

Beth sydd wedi ei gyflawni yn chwe mis cyntaf y cynllun?  

 Lansiwyd ‘Ymrwymiad Cymorth Mabwysiadu’ Cymru ym mis Mehefin, yn 
amlinellu’r cymorth y gall pob teulu sy'n mabwysiadu yng Nghymru ddisgwyl 
manteisio arno ar bob cam o'u taith fabwysiadu. Yr Ymrwymiad yw'r ddogfen 
gyntaf o'i math yn y DU, a'i nod yw sicrhau bod teuluoedd sy'n mabwysiadu yng 
Nghymru yn teimlo'n hyderus bod gwybodaeth a chymorth ar gael pan fo angen, 
gan weithwyr proffesiynol sy’n meddu ar wybodaeth arbenigol am fabwysiadu ac 
anghenion gofal plant.   

 Mae gan 100% o'r plant a osodwyd i'w mabwysiadu gynllun pontio newydd ar 
waith. 

 
3 Model cydamserol o osod plant gyda'u darpar fabwysiadwyr fel trefniant maethu i atal newid lleoliad. Nid yw rheoliadau 
'Maethu i Fabwysiadu' Cymru yn caniatáu hyn, felly mae cynllun a all wneud hynny yn cael ei ddatblygu 
4 Lawrlwythiad.ashx (adoptionuk.org) 

 Mae system o 'wiriadau' gwirfoddol cyfnodol, ar gyfer teuluoedd nad ydynt yn 
derbyn cefnogaeth barhaus ar ôl i'r gorchymyn mabwysiadu gael ei roi, wedi ei 
rhoi ar waith neu'n cael ei datblygu ym mhob rhanbarth.  

 Gwaith parhaus gan y rhwydwaith o gydlynwyr Gwaith Taith Bywyd (GTB) i 
ddatblygu a hyrwyddo fframwaith ac adnoddau GTB GMC. Mae pob rhanbarth yn 
monitro GTB yn eu rhanbarthau, gan wreiddio a hyrwyddo'r elfen hon o waith neu 
herio pobl lle nad yw'n digwydd. Datblygodd GMDDdC bodlediad 3 pennod ar 
waith taith bywyd. 

 Mae llawer o ranbarthau ac Asiantaethau Mabwysiadu Gwirfoddol wedi 
dychwelyd i sesiynau cymorth wyneb-yn-wyneb ac wedi dechrau cynnal 
diwrnodau hwyl i'r teulu eto.  

o Mae FCCh yn treialu 'hybiau teuluol' ar draws y rhanbarth i ymgysylltu â 
grŵp ehangach o blant a rhieni mabwysiadol. 

o Cyrchodd GMBG gyllid arall i redeg 'haf o hwyl' i deuluoedd mabwysiadol.   
o Cynhaliodd Dewi Sant ddau ddigwyddiad haf lle bu teuluoedd yn mwynhau 

rhoi cynnig ar weithgareddau a chael eu diddanu gan Mr Magic tra hefyd 
yn dathlu pen-blwydd y gwasanaeth yn 80.  

 Datblygwyd a threialwyd sesiwn addysgu ar gyfer cyrsiau cymhwyster gwaith 
cymdeithasol, a chynhaliwyd trafodaethau parhaus gyda Gofal Cymdeithasol 
Cymru i ddatblygu mecanwaith i sicrhau bod hyn ar gael ar gyfer pob cwrs.   

 Mae AUK yn parhau i ddarparu ystod o wasanaethau gan gynnwys hyfforddiant 
ymwrthiant anymosodol, lle mae galw wedi cynyddu'n gysylltiedig â goblygiadau 
parhaus y pandemig ar iechyd meddwl teuluoedd.  

 Cais am fuddsoddiad pellach wedi’i wneud i Lywodraeth Cymru. 
 Ariannwyd effeithiau cadarnhaol parhaus y gwasanaethau drwy'r buddsoddiad 

presennol o £2.3m gan Lywodraeth Cymru.  
o LLWYBRAU:PATHWAYS (TESSA yn flaenorol): 

 Gwasanaeth i 200 o deuluoedd, gan gynnwys 69 teulu newydd   
 Cafodd 100% o deuluoedd eu hatgyfeirio, derbyn a’u paru â rhiant-

bartner 
 Mae 84% o deuluoedd yn dangos symudiad positif ar y raddfa 

ganlyniadau.  
 

o Gwasanaeth Connect 
 Cofrestrodd 276 o blant a phobl ifanc i fynychu Connected gan 

gynnwys 60 o blant a phobl ifanc newydd 
 Lansiwyd Gwefan a’r Cyngor Ieuenctid ar 04.04.22. 
 'Siarter Fabwysiadu' wedi’i chynhyrchu  
 Cynhaliwyd penwythnos preswyl a oedd yn cynnwys datblygu 

sgiliau i gymryd rhan mewn cyfarfodydd strategol ffurfiol i 
gynrychioli eu barn.  

 
o Ymarfer Mabwysiadu – AFA Cymru a'r rhanbarthau 

 Gweithredu Rhaglen Sefydlogrwydd Cynnar Cymru, gan gynnwys 
gwybodaeth / hyfforddiant i’r Farnwriaeth, datblygu a darparu 
gweminarau ar gyfer Rheolwyr Tîm ac Ymarferwyr Gofal Plant yr 
awdurdod lleol, adnoddau ar-lein ar gyfer rhieni biolegol ac eraill 
wedi'u cynhyrchu, a gweithdai ar gyfer Cynghorwyr Paneli 
Mabwysiadu a Maethu. 

 Gwaith cwmpasu cychwynnol ar gyfer y cynllun gwaith i wella’r 
gwaith o asesu mabwysiadwyr drwy asesiad modern sy'n seiliedig 
ar sgiliau. 

 Adnoddau rhanbarthol i gefnogi eu gwaith i gefnogi plant sy’n pontio 
i leoliad, cyswllt, gweithio gyda rhieni biolegol a chymorth 
mabwysiadu. 

 Staff GMGC yn cynnig cyngor ac ymgynghoriaeth ar y 
canllawiau arfer da i staff gofal plant 

 Hyfforddiant panel mabwysiadu FCCh ar y canllaw arfer da 
asesu ac adolygu cymorth mabwysiadu 

 Mynychwyd sesiwn ar-lein GMBG ar gyfer ysgolion gan 50 
aelod o staff 

 
o Gwaith Taith Bywyd 

 Cynhaliwyd 38 o ddigwyddiadau hyfforddi 
 Darparwyd deunydd taith bywyd i blant 71% o fabwysiadwyr ar y 

cam panel paru  
 Darparwyd deunydd taith bywyd i blant 68% o fabwysiadwyr erbyn 

ail adolygiad mabwysiadu'r plentyn. 
 

o Hyfforddiant / Datblygiad Ôl-Gymeradwyo i Fabwysiadwyr (CGC a 
GMGC yn unig) 

 Darparwyd hyfforddiant ôl-gymeradwyo i 100% o'r mabwysiadwyr 
newydd yng Nghanolbarth a Gorllewin Cymru  

 Mae Gogledd Cymru wedi recriwtio a hyfforddi 28 o Gyfeillion 
 Rhoddodd Gogledd Cymru 7 gweminar rhianta yn trafod 

amrywiaeth o bynciau i ddiwallu anghenion teuluol mabwysiadol.  
 

o Gwella’r amrywiaeth o gymorth therapiwtig targedig / arbenigol sydd 
ar gael trwy iechyd, gofal cymdeithasol ac addysg (CGC, GMGC, 
GMDDdC a GMBG) 

 Mae Canolbarth a Gorllewin Cymru yn ariannu gwasanaeth ar gyfer 
yr holl atgyfeiriadau a wnaed a chymorth therapiwtig i 70 o blant 

 Ariannodd Gogledd Cymru asesiad am gymorth i 13 o blant. 
 Rhoddodd De-ddwyrain Cymru hyfforddiant ychwanegol i 27 o 

weithwyr cymdeithasol gofal plant ar linellau amser gwella trawma / 
deall y diwrnodau plentyn ac i 15 aelod o'r panel mabwysiadu ar 
ymarfer seiliedig ar drawma a deall y diwrnodau plentyn. 

 Darparodd Bae'r Gorllewin hyfforddiant DDP2 ar gyfer 25% o staff 
newydd  
 

o Cynnig gwasanaethau mabwysiadu o safon yn gyson (CGC yn unig) 
 Darparwyd hyfforddiant parhaus i ysgolion ar bynciau fel PPNau a 

gwytnwch, deall ymlyniad, trawma datblygu a niwrowyddoniaeth, 
sgiliau ymarferol ar gyfer perthnasau a thrwsio, a diogelu, uniaethu, 
rheoleiddio a myfyrio. 

 Cwblhaodd 2 ysgol yng Nghanolbarth a Gorllewin Cymru yr 
hunanwerthusiad ar gyfer y Wobr Ysgolion sy’n Ystyriol o Ymlyniad. 

Blaenoriaeth Strategol C:   

Cyswllt iachach drwy wasanaethau gwell i deuluoedd biolegol 

Fel rhan o wasanaeth mabwysiadu modern i Gymru, bydd GMC yn canolbwyntio ar 
wella ymhellach gyswllt plant mabwysiedig â’u teuluoedd biolegol lle mae'n ddiogel 
ac yn briodol i wneud hynny. Bydd hyn yn cynnwys rhieni biolegol, brodyr a 
chwiorydd, a pherthnasau biolegol perthnasol eraill ac, o dan amgylchiadau penodol, 
gofalwyr blaenorol eraill fel gofalwyr maeth. Mae gan gynllun GMC y dyheadau 
canlynol yn y maes hwn:  

 Sicrhau bod pob plentyn mabwysiedig yn gallu cael cyswllt ôl-fabwysiadu gyda'i 
deulu biolegol yn y ffurf fwyaf priodol a diogel, gan gydnabod y gallai hyn newid 
dros ei blentyndod. 

 Datblygu dull realistig o ran cyswllt biolegol sy'n cydnabod y gallu sydd gan blant 
nawr i gael gafael ar wybodaeth a chysylltu â phobl trwy'r cyfryngau 
cymdeithasol. 

 Adeiladu cynnig rhagweithiol cryf o gysylltiad uniongyrchol â theuluoedd biolegol, 
yn arbennig brodyr a chwiorydd, lle bynnag y bo'n briodol er mwyn helpu i 
hyrwyddo perthynas gadarnhaol â phlant mabwysiedig trwy eu bywydau. 

 Dylid datblygu gwasanaethau cymorth teuluoedd biolegol a chyswllt ag adnoddau 
digonol ledled Cymru sy’n gallu cyflawni’r cynnig a hyrwyddo perthnasoedd 
cadarnhaol gyda phlant mabwysiedig ar gyfer aelodau perthnasol o deuluoedd 
biolegol plant.  

 

Beth sydd wedi ei gyflawni yn chwe mis cyntaf y cynllun?  

 Cwblhawyd 'archwiliad' cyswllt Cymru gyfan gan edrych ar faint o'r gwahanol 
fathau o gyswllt sy'n digwydd yn ogystal ag agweddau proffesiynol tuag ato.  Mae 
dadansoddiad llawn ar y gweill: y dangosyddion cynnar yw bod llawer o 
amrywiaeth yn y mathau o gyswllt sy'n cael ei gefnogi ac yn enwedig safbwyntiau 
ar y mathau hyn o gyswllt.  

 Mae pob rhanbarth ac Asiantaeth Fabwysiadu Wirfoddol yn ystyried sut i 
gynyddu niferoedd y cyfarfodydd rhwng rhieni biolegol a mabwysiadwyr, gyda 
rhai eisoes yn gwneud hyn e.e. cynhaliwyd 32 o gyfarfodydd rhwng rhieni 
biolegol a mabwysiadwyr ledled Cymru. 

 Mae 100% o'r mabwysiadwyr yn rhan o’r broses o gytuno ar gynlluniau cyswllt ar 
gyfer lleoliadau newydd. 

 Cafodd 100% o rieni biolegol a atgyfeiriwyd gynnig cymorth yn unol â chanllawiau 
newydd. 

 O fewn pob rhanbarth ac Asiantaeth Fabwysiadu Wirfoddol: 

o GMCC:  Mae trefniadau ar waith gyda'r gwasanaethau Reflect i gefnogi 
mamau biolegol cyn ac ar ôl mabwysiadu.  Mae'r rhanbarth wedi cefnogi 
10 o rieni biolegol ychwanegol a pherthnasau biolegol eraill, gan dderbyn 
adborth cadarnhaol iawn. 

o GMDDdC: Mae'r gweithiwr cyswllt sy'n cael ei ariannu gan fuddsoddiad 
Llywodraeth Cymru'n goruchwylio'r gwaith o weithredu'r Canllaw Arfer Da, 
gan gynnwys trefniant 'llwybr carlam' ar gyfer pob atgyfeiriad cyswllt 
newydd i frodyr a chwiorydd. Mae'r gweithiwr rhieni biolegol a ariannwyd 
hefyd gan y buddsoddiad yn gweithio gyda'r tîm Canfod Teuluoedd i 
hyrwyddo cyfarfodydd gyda rhieni mabwysiadol.  Mae hyn yn cynnwys 
cyflwyno cyfarfodydd rhithwir rhwng mabwysiadwyr a rhieni biolegol os 
nad oes modd cysylltu'n uniongyrchol yn ogystal â chefnogaeth ragweithiol 
i gysylltu a grwpiau cymorth.  

o FCCh: mae swydd Swyddog Gofal Cymdeithasol newydd wedi'i chreu i 
gefnogi trefniadau cyswllt ar ôl mabwysiadu. Mae offeryn asesu risg wedi 
ei ddatblygu i gynorthwyo gweithwyr cymdeithasol gofal plant i hyrwyddo 
cyfarfodydd rhwng rhieni biolegol a rhieni sy'n mabwysiadu. Mae staff 
canfod teuluoedd yn cynnig cwnsela a chefnogaeth i rieni biolegol ar ôl 
mabwysiadu drwy'r gwasanaeth blwch llythyrau a'r Ymgynghorydd Rhieni 
Biolegol a ariennir gan y buddsoddiad. Mae'r olaf yn cefnogi 64 o rieni 
biolegol. Mae cysylltiadau wedi’u sefydlu gyda dau wasanaeth Reflect, ond 
nid oes gan y ddau awdurdod arall gontractau ar gyfer y gwasanaeth hwn 
bellach. 

o GMBG:  Datblygu tîm cyswllt bach a thîm rhieni biolegol bach gan 
ddefnyddio cyllid grant presennol ac adnoddau rhanbarthol. Mae'r 'model' 
o gefnogaeth cyswllt a ddarperir wedi cael ei gydnabod fel enghraifft o 
arfer da ac wedi’i gynnwys mewn sawl cynhadledd. Roedd yna ddiwrnod 
datblygu staff yn canolbwyntio ar gyswllt gan arwain at fentrau 
gwasanaeth amrywiol, gan gynnwys gweithdy ar gyswllt i fabwysiadwyr 
sy'n aros i gael eu paru. Mae'r gwasanaeth yn cefnogi 62 o rieni biolegol 
ar hyn o bryd ac mae ganddo gynlluniau i sefydlu grwpiau rhieni biolegol a 
chyfleoedd 'galw i mewn'. Mae cyfarfodydd Rhieni Biolegol a 
Mabwysiadwyr yn cael eu hyrwyddo ac opsiynau eraill yn cael eu hystyried 
os nad yw hyn yn bosibl wyneb yn wyneb. Mae cysylltiadau gyda Reflect 
yn cael eu datblygu. 

o GMGC:  Mae grŵp cymorth i rieni biolegol yn cael ei gynllunio i weithredu 
ar draws dau ALl yn ail hanner y flwyddyn. Mae cysylltiadau parhaus 
gyda'r gwasanaethau Reflect sydd ar waith.   

o Barnardo's: yn datblygu anogaethau penodol o fewn eu prosesau recriwtio 
i ddarparu gwybodaeth a holi am agweddau at wahanol fathau o gyswllt. 
Disgwylir i'r holl fabwysiadwyr ymrwymo i ryw fath o gyswllt gyda 
pherthnasau biolegol ayyb.  

o Dewi Sant: Mae ymholiadau cychwynnol a chyrsiau paratoi i fabwysiadwyr 
bellach yn cynnwys ffocws penodol ar gyswllt uniongyrchol er mwyn newid 
diwylliant.  

Blaenoriaeth Strategol D:  

Cofnodion mabwysiadu gwell a mynediad gwell at wybodaeth ar 
unrhyw oedran 

Fel rhan o'r newid i wasanaeth mabwysiadu mwy modern yng Nghymru bydd angen 
i'r holl wasanaethau / adrannau perthnasol gydnabod yn well bwysigrwydd 

gwybodaeth bersonol a chofnodion i bobl fabwysiedig o bob oed.  Bydd hyn yn gofyn 
am welliannau mewn rhai trefniadau storio a mynediad yn ogystal ag o ran 
dealltwriaeth ac agwedd.  Mae gan gynllun GMC y dyheadau canlynol:  

 Adeiladu 'gwasanaeth mynediad at gofnodion geni’ ledled Cymru, gyda digon o 
gapasiti i ateb y galw tebygol ac sy'n cysylltu arbenigwyr ym mhob rhanbarth / 
Asiantaethau Mabwysiadu Gwirfoddol, sy’n ganolfan ragoriaeth a gwelliant 
parhaus ac sy’n cynnig, fel rhan o’r ddarpariaeth, wasanaeth cymorth cymheiriaid 
a ddarperir gan bobl fabwysiedig sydd wedi'u hyfforddi. 

 Newid barn y cyhoedd a gweithwyr proffesiynol am bwysigrwydd cofnodion geni. 

 Codi statws, pwysigrwydd ac ansawdd cofnodion plant a threfniadau mynediad at 
gofnodion hanesyddol fel bod oedolion mabwysiedig yn gallu cael gafael ar y 
wybodaeth sydd ei hangen arnynt ar amser ac mewn lle sy'n gweithio iddyn nhw 
gyda chymorth gan weithwyr proffesiynol medrus a sensitif lle mae angen hynny. 

 Parhau i gefnogi rhieni mabwysiadol i rannu taith bywyd plentyn gyda nhw drwy 
gydol eu plentyndod mewn ffordd briodol yn unol â Fframwaith Taith Bywyd 
GMC. 

 

Beth sydd wedi ei gyflawni yn chwe mis cyntaf y cynllun?  

 Mae GMC wedi ystyried adroddiad y 'Cyd-bwyllgor Hawliau Dynol ar fabwysiadu 
plant mamau di-briod, 1949 i 19765' ac ymgysylltu â Llywodraeth Cymru wrth 
ystyried a ddylid ymateb i'r problemau y mae'r arferion hanesyddol hyn wedi'u 
creu i'r rhai sydd wedi eu heffeithio ac i wasanaethau cyfredol sy’n ymateb i'r 
gwaddol hwn.  

 Mae Dewi Sant ac AUK, gyda chefnogaeth GMC, wedi dechrau cwmpasu cynnig 
am gofnodion mabwysiadu gwell a mynediad gwell at wasanaeth gwybodaeth. 

 Mae GMC wedi creu is-grŵp ffurfiol, sy'n adrodd i'r Bwrdd Llywodraethu, i 
gefnogi'r uchod a gwaith datblygu arall yn y maes hwn.  Mae'r grŵp yma'n 
seiliedig ar fforwm ymarferwyr Cymru gyfan sy'n bodoli ers peth amser.   

 

Blaenoriaeth Strategol E:   

Cynnal yr isadeiledd sydd ei angen i gyflawni a chynnal llywodraethu 
cadarn ar gyfer GMC a Maethu Cymru 
 
Mae adroddiadau blaenorol GMC wedi cofnodi'r gwaith a wnaed gan y Cyfarwyddwr 
a'r tîm canolog i gefnogi'r gwaith o ddatblygu cydweithfa gwella ar gyfer maethu 
gydag awdurdodau lleol. Tyfodd hyn i mewn i Maethu Cymru Maethu yng Nghymru | 
Maethu Cymru (llyw.cymru) a lansiwyd yn ffurfiol ym mis Gorffennaf 2021.   
 
Mae rôl GMC ac ystod y swyddogaethau a gyflawnir yn genedlaethol wedi datblygu'n 
sylweddol ers ei sefydlu. Mae ychwanegu Maethu Cymru, wrth hwyluso manteision 

 
5 The violation of Family Life: Adoption of Children of Unmarried Women 1949–1976 (parliament.uk) 

ac arbedion maint ar gyfer y ddau, wedi ymestyn ymhellach y swyddogaethau 
cenedlaethol y mae'r tîm canolog yn eu cyflawni, ac a alluogir gan yr awdurdod lleol 
lletyol, Caerdydd. I barhau i ddarparu GMC a Maethu Cymru ill dau’n llwyddiannus, 
bu’n rhaid buddsoddi ymhellach mewn seilwaith a goruchwyliaeth, drwy lywodraethu 
gwell, a ofynnodd am staff ychwanegol ac a greodd gostau ychwanegol y mae rhai 
ohonynt wedi’u hariannu hyd at ddiwedd mis Mawrth 2023 yn unig. Bwriad cynllun 
GMC yw  

 Creu tîm cynaliadwy wedi’i ariannu’n llawn ar gyfer GMC a Maethu Cymru 
drwy ddiwallu'r diffyg staffio a chostau gweithredol gan gynnwys costau'r 
cytundeb lletya wedi’i aildrafod. 

Beth sydd wedi ei gyflawni yn chwe mis cyntaf y cynllun?  

 Mae strwythur tîm canolog estynedig wedi'i roi ar waith gyda rhai staff yn 
canolbwyntio'n benodol ar swyddogaethau mabwysiadu neu faethu ochr yn 
ochr â'r Cyfarwyddwr a rhywfaint o gapasiti cymorth busnes sy'n cefnogi'r 
ddau.   

 Mae pob awdurdod lleol ledled Cymru wedi bod yn annog cofrestriadau i'r 
Cyd-bwyllgor newydd a'r cytundeb a fydd yn sail iddo yn barod i hyn ddarparu 
mecanwaith i'r 22 awdurdod oruchwylio'r ddau wasanaeth.  

 Mae gwaith cychwynnol wedi’i wneud ar drefniant lletya diwygiedig gyda 
Chyngor Caerdydd gan gynnwys cytuno ar restr ddiwygiedig o'r costau.  

 Mae trafodaethau wedi eu cynnal gyda Llywodraeth Cymru a Chymdeithas 
Llywodraeth Leol Cymru (CLlLC), a lle gwnaed ceisiadau adnoddau priodol, 
er mwyn sicrhau'r cyllid angenrheidiol.   

 

Gwasanaeth hirdymor cynaliadwy   

Mae 'sut' mae GMC yn gweithredu'r cynllun newydd yr un mor bwysig â 'beth' mae'n 
anelu at ei gyflawni.  Mae yna egwyddorion gweithredu allweddol y mae GMC wedi'u 
rhoi ar waith dros yr wyth mlynedd ddiwethaf, sy’n flaenoriaethau i’w parhau. Y rhain 
yw:  

 Ymgysylltu, cyfranogi a chyd-gynhyrchu gyda'r bobl sy'n defnyddio 
gwasanaethau a'r staff sy'n eu darparu. 

 Gwaith partneriaeth effeithiol rhwng y sector statudol a'r 3ydd sector wedi’i 
gyfuno â chomisiynu strategol i gefnogi cynaliadwyedd yn ogystal â rhannu 
dulliau effeithiol ar draws sectorau. 

 Meithrin capasiti drwy ddulliau dysgu gweithredol sy'n tynnu ar ein mentrau 
ymarfer ein hunain tra’n cael eu llywio gan ymchwil, dysgu gan eraill a thrwy 
gyd-gynhyrchu, yn ogystal â chwilio am adnoddau ychwanegol lle bu hynny'n 
bosibl. 

 Dylanwadu ar ac arwain y cyhoedd, gweithwyr proffesiynol a'r llywodraeth 
mewn perthynas â materion mabwysiadu.   

Nod GMC yw parhau i gyd-gynhyrchu gwasanaethau sy'n adlewyrchu llais a 
dylanwad defnyddwyr gwasanaeth wrth ddylunio a darparu. Bydd gweithredu'r 
blaenoriaethau strategol yn gofyn am gyfuniad o welliannau o ran dyrannu 

adnoddau, buddsoddi yn y gweithlu a'u hymarfer a'u diwylliannau, ochr yn ochr â 
nodi cyllid newydd a rheolaeth ac arweinyddiaeth ofalus ar draws GMC a'i 
bartneriaid.  

 

Perfformiad y gwasanaeth yn hanner cyntaf 2022-23  
Recriwtio mabwysiadwyr 

Yng nghanol y flwyddyn mae ymholiadau cychwynnol gan fabwysiadwyr wedi 
gostwng o'r lefel uchel o ddiddordeb a welwyd yn ystod y pandemig; roedd lefel yr 
ymholiadau a dderbyniwyd erbyn canol y flwyddyn yn debyg i'r hyn a gafwyd yn y 
blynyddoedd cyn 2020/21, er bod 25% yn is na'r un cyfnod y llynedd. 

 

Ar 80, mae nifer yr asesiadau a gychwynnwyd yn hanner cyntaf y flwyddyn ychydig 
dros 50% yn is na’r un cyfnod y llynedd.  Y nifer ragamcanol o asesiadau sy'n 
debygol o ddechrau eleni, yn seiliedig ar y niferoedd hyd yma, yw 160.  Bydd hyn yn 
ostyngiad o 32% o gymharu â'r llynedd os nad yw lefelau'n cynyddu dros weddill y 
flwyddyn.  

 

Cafwyd 97 o gymeradwyaethau yn hanner cyntaf y flwyddyn; mae'r rhagamcan ar 
gyfer y flwyddyn yn ostyngiad o 24% o gymharu â'r llynedd, os nad yw lefelau'n 
cynyddu.   

Mae amserlenni o'r cais i gymeradwyo mabwysiadwyr wedi gostwng i 10.9 mis. 
Roedd 31% o gymeradwyaethau o fewn 6 mis, a gydnabyddir fel y meincnod ar 
gyfer cais syml heb unrhyw oedi. 

Dywed y rhanbarthau ac asiantaethau fod gweithgarwch ymgysylltu a recriwtio 
cadarnhaol parhaus wedi bod yn arwain at lai o ymholiadau ac asesiadau sy'n 
cychwyn oherwydd, yn rhannol, effaith yr argyfwng costau byw ac, yn ychwanegol, 
mewn dwy ardal, oherwydd capasiti staff lle mae prinder gweithwyr cymdeithasol 
wedi effeithio ar wasanaethau wrth gyflenwi yn ystod absenoldebau sydd wedi'u 
cynllunio e.e. cyfnodau mamolaeth. 

Mae lefelau cymeradwyo mabwysiadwyr, ynghyd â’r nifer lai o asesiadau 
mabwysiadwyr sy’n cael eu cychwyn, yn arwain at oblygiadau ar gyfer lleoli plant 
mewn blynyddoedd i ddod. Ar hyn o bryd mae dros 200 o fabwysiadwyr yn aros; 
73% o'r rhain wedi’u cymeradwyo yn ystod y 12 mis diwethaf. Bydd y lefel hon o 
fabwysiadwyr sy'n aros yn lleihau effaith llai o gymeradwyaethau yn y byrdymor ond 
mae angen i lefelau asesiadau sy'n cael eu cychwyn gynyddu yn ail hanner y 
flwyddyn a thu hwnt er mwyn bodloni'r galw a ragwelir am leoliadau yn y dyfodol.    

Lleoli plant 

Am resymau a gafodd eu hamlinellu yn gynharach yn yr adroddiad, mae llai o blant 
wedi cael eu hystyried ar gyfer mabwysiadu yn ystod y blynyddoedd diwethaf, gyda 
gostyngiad graddol dilynol yn nifer y Gorchmynion Lleoliad sy’n cael eu caniatáu, er 
bod y sefyllfa'n amrywiol ar draws y rhanbarthau.  

 

 

Gwelodd chwarter 2 gynnydd mewn atgyfeiriadau, penderfyniadau 'Dylid eu Lleoli' a 
'Gorchmynion Lleoliad' a gymeradwywyd mewn rhai rhanbarthau, er mai'r 
rhagfynegiad presennol, yn seiliedig ar hanner cyntaf y flwyddyn, yw bod 

Gorchmynion Lleoliad yn debygol o leihau gan 17% arall eleni. Mae'r llinell duedd ar 
gyfer y gostyngiad hwn yn gysylltiedig â - ac yn adlewyrchu - y gostyngiad presennol 
mewn ceisiadau gorchymyn gofal sy'n cael eu gwneud i'r llysoedd.  

Mae amserlenni ar gyfer plant sy'n cael eu lleoli yn parhau i fod yn uwch, yn enwedig 
y rhai ag anghenion mwy cymhleth, ar gyfartaledd o 10.8 mis. Cafodd 29% o'r plant 
a leolwyd hyd yma eleni eu lleoli o fewn y meincnod 6 mis. 

 

 

Mae nifer y plant sy'n aros yn parhau i leihau; 123 ar ddiwedd y chwarter, gyda 60% 
o’r plant hyn wedi bod yn aros am lai na 6 mis.  

Cofrestr Fabwysiadu Cymru (CFC) 

 
Mae GMC yn parhau i reoli Cofrestr Fabwysiadu Cymru (CFC) ar ran Llywodraeth 
Cymru.  Mae Tîm CFC yn parhau i weithio'n agos gydag ymarferwyr ar draws y 
rhanbarthau a'r AMGau i baru plant â mabwysiadwyr, yn enwedig y rhai nad ydynt yn 
cael eu paru'n brydlon drwy drefniadau rhanbarthol. Maent yn gwneud hyn drwy 
sicrhau bod plant a mabwysiadwyr yn cael eu cyfeirio at y Gofrestr mewn modd 
amserol a bod cronfa ddata’r Gofrestr yn cael ei diweddaru a'i defnyddio'n effeithiol, 
yn ogystal â chydlynu gweithgarwch canfod teuluoedd ledled Cymru.  

Yn ystod hanner cyntaf y flwyddyn, ychwanegwyd 84 o blant ac 85 o deuluoedd 
mabwysiadol at y Gofrestr. Gwnaed 19 o bariadau drwy ddefnyddio'r Gofrestr, 
gostyngiad o'r un cyfnod y llynedd ond yn unol â’r ystyriaeth fod llai o blant yn cael 
eu hatgyfeirio ar gyfer mabwysiadu ac yn aros i gael eu mabwysiadu.  

Daliodd CFC ei 6ed Diwrnod Gweithgareddau Mabwysiadu wedi'i gefnogi gan 
Coram BAAF ar 21 Mai 2022 yn y canolbarth. Cafodd 18 o blant eu proffilio yn y 
digwyddiad ac roedd 15 yn bresennol ar y diwrnod. Gwnaed 32 o ddatganiadau o 
ddiddordeb ar gyfer 15 o blant, gyda 4 cyswllt llwyddiannus.  

Oherwydd llwyddiant digwyddiadau proffilio ar-lein a gynhaliwyd yn ystod Covid, 
mae'r Gofrestr wedi parhau i gynnig rhaglen o ddigwyddiadau paru rhithwir. 
Cynhaliwyd y digwyddiad cyntaf eleni ym mis Gorffennaf, gan ddefnyddio fformat 
ychydig yn wahanol, yn addas i'r niferoedd o blant sydd ar gael. Cynhaliwyd 
digwyddiad a recordiwyd ymlaen llaw, lle cofrestrodd dros 50 o fabwysiadwyr i 
fynychu sesiwn wedi’i recordio ymlaen llaw lle gallent gael mynediad i broffiliau'r 
plant, trwy ddolen ddiogel a oedd ar gael am 3 diwrnod, ar adeg a oedd yn gyfleus 
iddyn nhw. Arweiniodd hyn at 9 datganiad o ddiddordeb ar gyfer 4 plentyn er, yn 
anffodus, nid oes yr un wedi arwain at gysylltiad hyd yn hyn. Derbyniwyd adborth 
cadarnhaol gan fabwysiadwyr a gweithwyr proffesiynol i’r math hwn o ddigwyddiad. 
Ysgrifennodd un mabwysiadwr  

“Rwy’n gwerthfawrogi'r cyfle i allu mynd i ddigwyddiad o'r fath. Mae'r fideos yn dod 
â'r plant yn fyw ac mae clywed yr holl wybodaeth gan y gweithiwr cymdeithasol a'r 
gofalwr maeth yn werthfawr iawn". 

 

Gwasanaeth Mabwysiadu Gyda'n 
Gilydd  
 

 
 

Mae Mabwysiadu Gyda'n Gilydd yn wasanaeth arbenigol i’r plant sy'n aros hiraf, a 
ddarperir gan Gymdeithas Plant Dewi Sant a Barnardo's Cymru ar gyfer plant 
Cymru. Yn unol â'r gostyngiad yn niferoedd y plant sydd ar gael yn gyffredinol gyda 
mabwysiadu fel y cynllun, mae Mabwysiadu Gyda'n Gilydd wedi profi gostyngiad 
sylweddol yn nifer y plant sy'n cael eu hatgyfeirio eleni. Mae'r gwasanaeth yn 
gweithio'n agos gyda Chofrestr Fabwysiadu Cymru i nodi plant addas.  
 
Ganol y flwyddyn, roedd tri o blant yn y broses o gael eu lleoli gyda theuluoedd a 
gymeradwywyd gan Dewi Sant, tra bod Barnardo's wedi lleoli 1 plentyn.  Mae'r ddwy 

asiantaeth yn parhau i fynd ati i recriwtio mabwysiadwyr i ddiwallu anghenion plant 
sy'n aros.  Ers Mehefin 2018, mae 26 o blant wedi cael eu lleoli gyda 18 o deuluoedd 
mabwysiadol drwy'r Gwasanaeth Mabwysiadu Gyda'n Gilydd sydd wedi arwain at 
£31.2 miliwn o arbedion ar draws yr holl wasanaethau yn ogystal â gwelliant 
sylweddol i ganlyniadau gydol oes y plant dan sylw a chenedlaethau'r dyfodol. 
 

Cymorth Mabwysiadu  
Asesiadau newydd a gychwynnwyd mewn perthynas â phlant sydd ddim ar hyn o bryd 
yn derbyn gwasanaeth cymorth mabwysiadu 
 
Gostyngodd ceisiadau ffurfiol am gymorth mabwysiadu gan 33% yn ystod hanner 
cyntaf y flwyddyn.   Yn ogystal, mae patrwm gwasanaethau yn newid gyda rhai o 
wasanaethau newydd fel LLWYBRAU a Connected ar gael yn ôl yr angen a heb 
asesiad ffurfiol.  Mae gwybodaeth am effaith y gwasanaethau hyn i’w gweld yn 
gynharach yn yr adroddiad.  Mae arferion newydd fel 'gwiriadau' hefyd yn galluogi 
dull mwy rhagweithiol o gymorth cynnar.   

Nid yw'r gostyngiad a ddynodir gan y data yn cyd-fynd â'r profiad a adroddir gan 
ranbarthau; nid yw chwaith yn adlewyrchu'r galw sydd heb ei fodloni yn y 
rhanbarthau hynny sydd â rhestrau aros ar gyfer yr asesiadau hyn. Mae llawer o'r 
ceisiadau hyn am gymorth tymor hirach, felly mae effaith barhaus ar y gwasanaeth. 
Mae gwasanaethau'n parhau i adrodd galw uchel a sefyllfaoedd cymhleth. 

 

 

Dywed y rhanbarthau fod gan 100% o blant sydd wedi'u lleoli gynllun cymorth 
mabwysiadu yn yr arddull newydd 
a bod 100% o fabwysiadwyr wedi cytuno ar y cynlluniau cymorth mabwysiadu ar 
gyfer y plant y maen nhw'n cael eu paru â nhw. 

Gwaith Taith Bywyd 
Wrth baru 
Roedd gan 71% o'r holl blant sydd wedi’u lleoli hyd yma eleni y deunyddiau Taith 
Bywyd y cytunwyd arnynt ar y cam paru. Mae hyn yn ostyngiad bach o 76% ar yr un 
pwynt yn 2021/22. Cyflawnodd tair asiantaeth 100%; effeithiwyd ar y cyfartaledd 
cyffredinol gan berfformiad isel mewn un rhanbarth. 

 

 

Taith Bywyd ar yr 2il Adolygiad Mabwysiadu 
Ar y cyfan, yn hanner cyntaf eleni, roedd gan 68% o'r holl blant a gafodd ail 
adolygiad mabwysiadu y deunyddiau Taith Bywyd y cytunwyd arnynt yn ôl y gofyn. 
Mae hyn yn ostyngiad bychan o 70% yn 2021/22. Cyflawnodd tair rhanbarth 86%+, 
ond effeithir ar y perfformiad cyffredinol gan y perfformiad gwael mewn un rhanbarth. 

 

 

Mae cymorth mabwysiadu hefyd yn cael ei ddarparu i eraill a effeithiwyd gan 
fabwysiadu, fel brodyr a chwiorydd biolegol a pherthnasau eraill yn ogystal ag i 
gefnogi pobl i gael mynediad i'w cofnodion geni.  Mae rhai asiantaethau'n gweld 
cynnydd yn rhai o'r ceisiadau hyn.   

Mae'r uchod yn dangos cynnydd o’r un cyfnod yn y blynyddoedd blaenorol a 
chynnydd blwyddyn-gyfan amcanestynedig eleni o 44%, 23% a 21% yn y drefn 
honno. 

Bu gostyngiad yn nifer y ceisiadau am asesiad am gymorth ôl-fabwysiadu gan 
oedolion eraill (perthnasau/cyn-warcheidwaid) sydd wedi eu heffeithio gan 
fabwysiadu plentyn penodol. 

  

Tîm Canolog y Gwasanaeth Mabwysiadu 
Cenedlaethol  
d/o Cyngor Caerdydd, 
Neuadd y Sir, Glanfa’r Iwerydd  
Caerdydd, CF10 4UW 
Ff: 029 2087 3927 
E: contact@adoptcymru.com 
www.adoptcymru.com/home.php?page_id=1&setLang
uage=2  
 
 

 
 


